
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՍԵՊՏԵՄԲԵՐԻ 11-Ի ԹԻՎ 1514-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ

	1. ՀՀ արդարադատության նախարարություն

	2021-11-03

	
	/12.0.03/35568-2021

	1. Հայաստանի Հանրապետության կառավարության 2020 թվականի սեպտեմբերի 11-ի «Կորոնավիրուսային հիվանդությամբ (COVID-19) պայմանավորված կարանտին սահմանելու մասին» N 1514-Ն որոշմամբ հաստատված հավելվածում (այսուհետ՝ Հավելված) լրացնել հետևյալ բովանդակությամբ 15.2 կետ.
[bookmark: _Hlk87003976]«15.2. Քրեակատարողական հիմնարկներում արգելվում են տեսակցությունները  (բացառությամբ տեսազանգից օգտվելու դեպքերի): Սույն կետով սահմանված սահմանափակումը չի տարածվում օրենսդրությամբ սահմանված իրենց լիազորությունների և գործառույթների իրականացման կապակցությամբ իրավասու անձանց և մարմինների, ներառյալ, բայց չսահմանափակվելով` Մարդու իրավունքների պաշտպանի և նրա իրավասու ներկայացուցչի, Հայաստանի Հանրապետության ազգային ժողովի պատգամավորների, դիտորդական խմբերի, փաստաբանների կողմից համապատասխան վայրեր կատարվող այցելությունների նկատմամբ:»:
	Ընդունվել է: 

	1. ՀՀ արդարադատության նախարարություն
	2021-11-05

	
	01/27.2/35817-2021

	1. Նախագծի 1-ին կետի 2-րդ ենթակետով առաջարկվում է Հայաստանի Հանրապետության կառավարության 2020 թվականի սեպտեմբերի 11-ի թիվ 1514-Ն որոշման հավելվածի 3-րդ կետի 1-ին նախադասությունում «մյուս բոլոր դեպքերում անձը» բառերը փոխարինել «բացառապես Հայաստանի Հանրապետության քաղաքացիները, Հայաստանի Հանրապետությունում մշտապես բնակվող քաղաքացիություն չունեցող անձինք, Հայաստանի Հանրապետությունում ապաստան ստացած և փախստականի կարգավիճակ ունեցող անձինք, մյուս բոլոր դեպքերում» բառերով՝ արդյունքում նախատեսելով, որ բացի նույն հավելվածի 2-րդ և 2.1-ին կետերով սահմանված սերտիֆիկատի և պատվաստման սերտիֆիկատի առկայության և զննության արդյունքներով հոսպիտալացման ենթարկվելու դեպքերից, բացառապես Հայաստանի Հանրապետության քաղաքացիները, Հայաստանի Հանրապետությունում մշտապես բնակվող քաղաքացիություն չունեցող անձինք, Հայաստանի Հանրապետությունում ապաստան ստացած և փախստականի կարգավիճակ ունեցող անձինք, մյուս բոլոր դեպքերում ենթակա է ՊՇՌ հետազոտության համար նմուշառման՝ օդանավակայանում կամ ցամաքային սահմանի անցման կետում տեղակայված նմուշառման կետերում և պարտադիր ինքնամեկուսացման՝ մինչև ՊՇՌ հետազոտության բացասական արդյունքի ստացումը (…):
Նախագծին կից ներկայացված հիմնավորման համաձայն՝ Հայաստանի Հանրապետության քաղաքացիություն չունեցող անձանց համար օդանավակայանում կամ ցամաքային սահմանի անցման կետում տեղակայված նմուշառման կետերում ՊՇՌ հետազոտության համար նմուշառման հնարավորությունը հանվում է և, շարունակվում է որպես պահանջ մնալ վերջիններիս կողմից միայն Հայաստանի Հանրապետության տարածք օդային և ցամաքային սահմանային անցման կետերով մուտք գործելիս կորոնավիրուսային հիվանդության (COVID-19) ախտորոշման ՊՇՌ հետազոտության բացասական արդյունքը հավաստող առավելագույնը 72 ժամ վաղեմության սերտիֆիկատի (այսուհետ՝ սերտիֆիկատ) կամ կորոնավիրուսային հիվանդության (COVID-19) դեմ ամբողջական պատվաստված՝ երկու դեղաչափ, երկրորդ դեղաչափը երկիր մուտք գործելու օրվանից նվազագույնը 14 օր առաջ ներարկված լինելը հավաստող սերտիֆիկատի (տեղեկանք) ներկայացումը: Այս առումով հարկ ենք համարում նշել, որ ներկայացված Նախագծով առաջարկվող իրավակարգավորումներով նախատեսվում է փոփոխություն կատարել միայն Հայաստանի Հանրապետության կառավարության 2020 թվականի սեպտեմբերի 11-ի թիվ 1514-Ն որոշման հավելվածի (այսուհետ՝ Որոշման հավելված) 3-րդ կետում, մինչդեռ օրինակ՝ հավելվածի 2-րդ և 6-րդ կետերում ամրագրված կարգավորումների գործողության պարագայում պարզ չէ` թե միայն Հավելվածի 2-րդ և 2.1-ին կետերով սահմանված փաստաթղթերը չներկայացնելու դեպքում անձի համար ինչ հետևանք է առաջանալու՝ նկատի ունենալով այն հանգամանքը, որ Հավելվածի 6-րդ կետի համաձայն՝ ՀՀ տարածք մուտք գործելն արգելվում է Հայաստանի Հանրապետության քաղաքացիություն չունեցող անձանց համար նրանց՝ նույն հավելվածի 2-րդ և 3-րդ կետերով սահմանված միջոցառումների կիրառումից հրաժարվելու և նույն հավելվածի 3-րդ կետին համապատասխան ԱՐՄԵԴ համակարգում գրանցվելուց հրաժարվելու կամ 2.1-ին կետով սահմանված պատվաստման սերտիֆիկատ չունենալու դեպքում:
Բացի այդ, հարկ ենք համարում նշել, որ Նախագծով առաջարկվող կարգավորման դեպքում պարզ չէ նաև Հավելվածի 2-րդ կետով նախատեսված՝ սերտիֆիկատ չունեցող (այդ թվում նաև՝ Հայաստանի Հանրապետության քաղաքացիություն չունեցող) անձանց օդանավակայանում կամ ցամաքային սահմանի անցման կետում նմուշառման մասին տեղեկացնելու պահանջի պահպանման նպատակահարմարությունը:
Այս առումով հարկ ենք համարում նշել, որ եթե Նախագծի նպատակը Հայաստանի Հանրապետության քաղաքացիություն չունեցող անձանց համար Հայաստանի Հանրապետության տարածք օդային և ցամաքային սահմանային անցման կետերով մուտք գործելիս միայն կորոնավիրուսային հիվանդության (COVID-19) ախտորոշման ՊՇՌ հետազոտության բացասական արդյունքը հավաստող առավելագույնը 72 ժամ վաղեմության սերտիֆիկատի կամ կորոնավիրուսային հիվանդության (COVID-19) դեմ պատվաստված լինելը հավաստող սերտիֆիկատի (տեղեկանք) ներկայացման պահանջ նախատեսել է, իսկ դրանց բացակայության դեպքում՝ Հայաստանի Հանրապետության տարածք վերջիններիս մուտք գործելն արգելելը՝ ապա Նախագծով առաջարկվող կարգավորմանը համապատասխան անհրաժեշտ է փոփոխություններ կատարել նաև Որոշման հավելվածի այլ դրույթներում նույնպես: Միևնույն ժամանակ, Նախագծի 1-ին կետի 2-րդ ենթակետով առաջարկվող կարգավորումը շարադասության տեսանկյունից անհրաժեշտ է վերանայել:

	1.Ընդունվել է:

	
	

	2. Նախագծի 1-ին կետի 3-րդ ենթակետով առաջարկվում է նախատեսել Որոշման հավելվածի 19-րդ կետում նշված սանիտարահամաճարակային անվտանգության կանոններով սահմանվող  պահանջները: Այս առումով նկատի ունենալով այն հանգամանքը, որ հիշյալ պահանջները արդեն իսկ նախատեսված են համապատասխան իրավական ակտերում և միևնույն ժամանակ, նկատի ունենալով այն հանգամանքը, որ դրանց նախատեսումը դուրս է Որոշման կարգավորման առարկայի շրջանակներից՝ Նախածի 1-ին կետի 3-րդ ենթակետով առաջարկվող կարգավորումն առաջարկում ենք հանել:

	2.Ընդունվել է:

	3. Նախագծի 1-ին կետի 4-րդ ենթակետով առաջարկվում է Որոշման հավելվածում լրացնել նոր 15.2-րդ կետ, նախատեսելով, որ՝ քրեակատարողական հիմնարկներում երկարաժամկետ տեսակցությունները թույլատրվում են բացառապես քրեակատարողական հիմնարկում կորոնավիրուսային հիվանդության (COVID-19) գործող դեպքերի բացակայության դեպքում:
Այս առումով հայտնում ենք, որ հաշվի առնելով վերջին մեկ ամսվա ընթացքում համավարակի հաստատված դեպքերի աճող դինամիկան (2021 թվականի նոյեմբերի 3-ին Հայաստանի Հանրապետությունում հաստատվել է հիվանդացության 2045 նոր դեպք), ազատությունից զրկված անձանց շրջանում քրոնիկ հիվանդություններով տառապող դիսպանսեր հաշվառված ազատությունից զրկված անձանց քանակը («Քրեակատարողական բժշկության կենտրոն» ՊՈԱԿ-ի 2020 թվականի ամփոփիչ հաշվետվության համաձայն՝ 1200 ազատազրկված անձ, իսկ 2021թ. սեպտեմբերի 1-ի դրությամբ եղել է 723 անձ), քրեակատարողական հիմնարկներում 2021 թվականի հոկտեմբեր-նոյեմբեր ամիսների ընթացում COVID-19 ախտորոշված հիվանդների կտրուկ աճը («Գորիս» ՔԿՀ՝ 4 անձ, «Հրազդան» ՔԿՀ՝ 3 անձ, «Վարդաշեն» ՔԿՀ՝ 1 անձ, «Երևան-Կենտրոն» ՔԿՀ՝ 1 անձ, «Արմավիր» ՔԿՀ՝ 22 անձ, «Դատապարտյալների հիվանդանոց» ՔԿՀ՝ 21 անձ) և հիմքում ունենալով ազատությունից զրկված անձանց առողջության պահպանման իրավունքը՝ Հայաստանի Հանրապետության արդարադատության նախարարության կողմից մշակվել և 2021 թվականի նոյեմբերի 3-ի թիվ /12.0.03/35568-2021 գրությամբ շահագրգիռ մարմինների կարծիքին է ներկայացվել (այդ թվում՝ ՀՀ առողջապահության նախարարություն) «Հայաստանի Հանրապետության 2020 թվականի սեպտեմբերի 11-ի N 1514-Ն որոշման մեջ լրացում կատարելու մասին» Հայաստանի Հանրապետության կառավարության որոշման համանման նախագիծը, որով, ի տարբերություն Նախագծով առաջարկվող կարգավորումների, առաջարկվում է ոչ թե քրեակատարողական հիմնարկներում թույլատրել երկարատև տեսակցությունները միայն կորոնավիրուսային հիվանդության (COVID-19) գործող դեպքերի բացակայության պայմաններում` միաժամանակ արգելք չտարածելով կարճատև տեսակցությունների վրա, այլ ընդհանրապես սահմանափակել ազատությունից զրկված անձանց հետ տեսակցությունը (սահմանափակումը չտարածելով միայն օրենսդրությամբ սահմանված իրավասու անձանց և մարմինների վրա) և դրա այլընտրանքների ողջամիտ հավասարակշռությունն ապահովելու նպատակով պահպանել վերջիններիս տեսազանգի և շաբաթական մեկ անգամ մեկ հանձնուք ստանալու հնարավորությունը:
ՀՀ առողջապահության նախարարության կողմից մշակված և ՀՀ արդարադատության նախարարության կողմից մշակված համանման նախագծերի համալիր ուսումնասիրության արդյունքներով՝ գտնում ենք, որ ՀՀ արդարադատության նախարարության կողմից առաջարկվող կառուցակարգերի տարբերակն առավել արդարացված է քրեակատարողական համակարգում ստեղծված իրավիճակի պայմաններում, քանի որ քրեակատարողական հիմնարկները հանդիսանում են փակ տարածք, և թեկուզև կարճատև տեսակցության ընթացքում կորոնավիրուսային հիվանդության ներթափանցման պայմաններում հիվանդության տարածումը կարող է կրել շղթայական բնույթ՝ դրա դեմը պայքարը դարձնելով անկառավարելի:
Բացի այդ, անգամ Նախագծով առաջարկվող կառուցակարգերով առաջ գնալու պայմաններում, այն է՝ «Քրեակատարողական հիմնարկներում երկարաժամկետ տեսակցությունները թույլատրվում են բացառապես քրեակատարողական հիմնարկում կորոնավիրուսային հիվանդության (COVID-19) գործող դեպքերի բացակայության դեպքում», հնարավոր է լինեն դեպքեր, երբ ախտանիշներ ունեցող անձանց շրջանում իրականացված թեստավորումների արդյունքում (այլ հարց է դրանց իրականացման ժամանակատարությունը և նպատակահարմարությունը ծախսվող ռեսուրսների տեսանկյունից) կորոնավիրուսային հիվանդության հաստատված դեպքեր չգրանցվեն, սակայն այլ ազատությունից զրկված անձանց մոտ առկա լինի կորոնավիրուսային հիվանդություն՝ լատենտային փուլում:
Հաշվի առնելով վերոգրյալը՝ առաջարկում ենք Նախագծով՝ ՀՀ կառավարության 2020 թվականի սեպտեմբերի 11-ի թիվ 1514-Ն որոշմամբ հաստատված հավելվածում լրացնել հետևյալ բովանդակությամբ 15.2 կետ.
 «15.2. Քրեակատարողական հիմնարկներում արգելվում են տեսակցությունները  (բացառությամբ տեսազանգից օգտվելու դեպքերի): Սույն կետով սահմանված սահմանափակումը չի տարածվում օրենսդրությամբ սահմանված իրենց լիազորությունների և գործառույթների իրականացման կապակցությամբ իրավասու անձանց և մարմինների, ներառյալ, բայց չսահմանափակվելով` Մարդու իրավունքների պաշտպանի և նրա իրավասու ներկայացուցչի, Հայաստանի Հանրապետության ազգային ժողովի պատգամավորների, դիտորդական խմբերի, փաստաբանների կողմից համապատասխան վայրեր կատարվող այցելությունների նկատմամբ:»:
	Ընդունվել է:

	4. Նախագծի 1-ին կետի 5-րդ ենթակետով Որոշման հավելվածում լրացվող նոր 17.1-ին կետի 2-րդ ենթակետում «6-րդ մասի 2-րդ ենթակետի» բառերն անհրաժեշտ է փոխարինել «6-րդ մասի 2-րդ կետի» բառերով:
	4.Ընդունվել է:

	5. Նախագծի 2-րդ կետով առաջարկվում է նախատեսել, որ նույն որոշման 1-ին կետի 2-րդ ենթակետն ուժի մեջ է մտնելու պաշտոնական հրապարակման օրվան հաջորդող տասներորդ օրը: Այս առումով նկատի ունենալով «Նորմատիվ իրավական ակտերի մասին» օրենքի 23-րդ հոդվածի 2-րդ մասի պահանջները՝ համաձայն որոնց՝  նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը և միևնույն ժամանակ նկատի ունենալով Նախագծով բարձրացված հարցերի լուծման հրատապությունը՝ առաջարկում ենք Նախագծի 2-րդ կետով նախատեսված ժամկետը դիտարկել «Նորմատիվ իրավական ակտերի մասին» օրենքի 23-րդ հոդվածի 2-րդ մասում ամրագրված կարգավորման պահանջների համատեքստում:
	5.Ընդունվել է:

	6. Նախագծի 2-րդ կետում «պաշտոնական» բառից առաջ անհրաժեշտ է լրացնել «սույն որոշման» բառերը:
	6.Ընդունվել է:

	2. Վարչապետի աշխատակազմի տեսչական մարմինների աշխատանքների համակարգման գրասենյակ

	1. Նախագծի 1-ին կետի 2-րդ ենթակետով հանվում է սահմանի անցման կետերում Հայաստանի Հանրապետության քաղաքացիություն չունեցող անձանց համար ՊՇՌ հետազոտության համար նմուշառման հնարավորությունը: 
Ըստ այդմ, հաշվի առնելով նախկինում կայացած քննարկումների արդյունքները, սահմանային անցակետերում տիրող իրավիճակը և այն հանգամանքը, որ գործնականում հաճախակի են այն դեպքերը, երբ ՀՀ  և միաժամանակ այլ պետության քաղաքացիություն ունեցող անձինք (երկքաղաքացիները) Հայաստանի Հանրապետություն են ժամանում օտարերկրյա պետության անձնագրով՝ առաջարկում եմ ձեռնպահ մնալ Նախագծով առաջարկվող կարգավորումից՝ դիտարկելով բարձրացված հարցը իրավասու մարմիններին (ՀՀ ԱԳՆ, ՀՀ քաղաքացիական ավիացիայի կոմիտե և այլն) ՀՀ վարչապետի համապատասխան հանձնարարականով կարգավորելու հնարավորությունը, որի արդյունքում հնարավոր կլինի կանխել համապատասխան փաստաթղթեր չունեցող անձանց՝ ՀՀ մուտքի հնարավորությունը նախքան ժամանելը, օրինակ՝ արգելելով վերջիններիս մուտքը օդանավ՝ համապատասխան փաստաթղթերի բացակայության պարագայում:
Միաժամանակ, գործնականում անձի արտաքսման անհնարինության պարագայում առաջարկում եմ նախատեսել կարգավորումներ, որոնք հնարավորություն կընձեռեն որոշակի բացառիկ դեպքերում Առողջապահական և աշխատանքի տեսչական մարմնի ղեկավարի կամ Առողջապահության նախարարի հրամանով թույլ տալ համապատասխան անձանց սեփական միջոցներով իրականացնել կորոնավիրուսային հիվանդության (COVID-19) ախտորոշման պոլիմերազային շղթայական ռեակցիայի հետազոտություն կամ հոսպիտալացվել, եթե առկա են համապատասխան ախտանշաններ: Այնուամենայնիվ, իրավական որոշակիությունն ապահովելու նպատակով Նախագծի 1-ին կետի 2-րդ ենթակետով սահմանվող կարգավորման տեքստի բովանդակությունը հստակեցնելու նպատակով  առաջարկում եմ նաև գործող որոշման հավելվածի 3-րդ կետի առաջին նախադասությունից հանել «անձը» բառը, իսկ «ենթակա է» բառը փոխարինել «ենթակա են» բառերով:
	Չի ընդունվում:

Այն դեպքերում, երբ այլ պետության քաղաքացիություն ունեցող անձինք (երկքաղաքացիները) մուտք կգործեն Հայաստանի Հանրապետություն օտարերկրյա  պետության անձնագրով կդիտարկվեն, որպես օտարերկրյա քաղաքացի և վերջիններիս նկատմամբ կգործի օտարերկրյա քաղաքացիների վրա տարածվող կարգավորումը, հետևաբար  Հայաստանի Հանրապետության անձնագրով մուտք գործելիս կկիրառվեն ՀՀ քաղաքացիներին վերաբերող կարգավորումները: 
Միաժամանակ՝ ՀՀ մուտքի հնարավորությունը նախքան ժամանելը, օրինակ՝ արգելելով վերջիններիս մուտքը օդանավ՝ համապատասխան փաստաթղթերի բացակայության պարագայում անընդունելի է, քանի որ, տարբեր ավիաուղիները ներկայացնում են տարբեր պետություններ և ՀՀ տարածքից դուրս կարգավորումները դուրս են երկրի լիազորություններից: 
Հարկ է նշել նաև, որ օտարերկրյա քաղաքացիների պոլիմերազային շղթայական ռեակցիայի հետազոտության բացասական արդյունքը հավաստող առավելագույնը 72 ժամ վաղեմության սերտիֆիկատ կամ պատվաստման սերտիֆիկատ չներկայացնելու դեպքում ՀՀ մուտքի արգելքի վերաբերյալ առաջարկություն է ներկայացվել նաև ՀՀ առողջապահական և աշխատանքի տեսչական մարմնի և ՀՀ Ոստիկանության կողմից:
Ինչ վերաբերում է գործնականում անձի արտաքսման անհնարինությանը, ապա առաջարկվում է լիազոր մարմնի կողմից սահմանել համապատասխան կարգավորումներ:

	2.Նախագծի 1-ին կետի 3-րդ ենթակետը առաջարկում եմ հանել՝ թողնելով անփոփոխ գործող որոշման 19-րդ կետը՝  սանիտարահամաճարակային կանոնների կարգավորման ոլորտները սահմանելով առողջապահության նախարարի համապատասխան հրամաններով՝ կարգավորման ճկունությունը ապահովելու և ՀՀ կառավարության 2020 թվականի սեպտեմբերի 11-ի թիվ 1514-Ն որոշման մեջ հաճախակի փոփոխությունների կատարումը բացառելու նպատակով:  Միաժամանակ, կարծում եմ, որ  ոլորտների սահմանումը դուրս է որոշման կարգավորման շրջանակից, քանի որ որոշման հիմնական նպատակը կարանտինի և կարանտինի ընթացքում կիրառվող միջոցառումների և սահմանափակումների, այլ ոչ թե սանիտարահամաճարակային կանոնների կարգավորման ոլորտների սահմանումն է: 	
	2. Ընդունվել է:


	2. ՀՀ ազգային անվտանգության ծառայություն
	2021-11-04

	
	11/841

	ՀՀ ազգային անվտանգության ծառայությունը դիտողություններ և առաջարկություններ չունի:
	Ընդունվել է ի գիտություն:

	3.ՀՀ արտաքին գործերի նախարարություն
	2021-11-04

	
	 1111/46626-21

	Որոշման հավելվածի 3-րդ կետի 1-ին նախադասությունում «մյուս բոլոր դեպքերում անձը» բառերը առաջարկում ենք փոխարինել «բացառապես Հայաստանի Հանրապետության քաղաքացիները, ՀՀ-ում ժամանակավոր կամ մշտական կացության կարգավիճակ ունեցող օտարերկրացիները, ՀՀ-ում մշտապես բնակվող քաղաքացիություն չունեցող անձինք, Հայաստանի Հանրապետությունում ապաստան ստացած և փախստականի կարգավիճակ ունեցող անձինք, մյուս բոլոր դեպքերում» բառերով, քանի որ առաջարկվող փոփոխությամբ ՀՀ-ում մշտապես բնակվող քաղաքացիություն չունեցող անձին տրվում է օդանավակայանում կամ ցամաքային սահմանի անցման կետում տեղակայված նմուշառման կետերում ՊՇՌ հետազոտության համար նմուշառման իրավունքը, իսկ ժամանակավոր և մշտական կացության կարգավիճակ ունեցող օտարերկրացուն՝ ոչ:	
	Ընդունվել է:

	4.ՀՀ Աշխատանքի և սոցիալական հարցերի նախարարություն
	2021-11-04

	
	ՄՆ//42850-2021

	Առաջարկում եմ նախագծի 1-ին կետի 3-րդ ենթակետում՝ «աշխատանքի ընդհանուր կազմակերպմանը» բառերը փոխարինել «աշխատանքի կազմակերպման սանիտարահամաճարակային անվտանգության ապահովմանը» բառերով, «հանդիսատեսին» բառից հետո լրացնել  «ներկայացվող սանիտարահամաճարակային անվտանգության ապահովման պահանջները, ինչպես նաև» բառերով, «ներկայացվող պահանջները» բառերը փոխարինել «ներկայացվող սանիտարահամաճարակային անվտանգության ապահովման պահանջները» բառերով։ 

	Ընդունվել է: Կետը հանվել է:

	5.ՀՀ առողջապահական և աշխատանքի տեսչական մարմին
	 01/15529-2021

	
	2021-11-04

	1.Նախագծի 1-ին կետի 2-րդ ենթակետից հանել «անձինք» բառից  հետո նշված  «մյուս բոլոր դեպքերում» բառերը։

	Ընդունվել է: 

	2. Նախագծի 3-րդ կետից հետո ավելացնել նոր կետ հետևյալ խմբագրությամբ՝ «6-րդ կետը շարադրել հետևյալ խմբագրությամբ՝ «Հայաստանի Հանրապետության քաղաքացիություն չունեցող անձանց՝ սույն հավելվածի 2-րդ և 2.1-րդ կետերով սահմանված սերտիֆիկատներ չունենալու դեպքում նրանց՝ սահմանապահ զորքերի կողմից Հայաստանի Հանրապետության տարածք մուտք գործելն արգելվում է»:
	Ընդունվել է մասնակի:
Նույն բովանդակությամբ փոփոխություն է առաջարկվել նաև ՀՀ Ոստիկանության կողմից, ընդունվել է վերջինիս առաջարկությունը:

	6.ՀՀ Ոստիկանություն
	2021-11-04

	
	1/21/74954-21

	Նախագծի 1-ին կետի 2-րդ ենթակետով նախատեսված փոփոխության համատեքստում  առաջարկվում է որոշմամբ հաստատված հավելվածի 6-րդ կետը շարադրել հետևյալ խմբագրությամբ․
«6․Հայաստանի Հանրապետության քաղաքացիություն չունեցող անձանց (բացառությամբ Հայաստանի Հանրապետությունում  մշտապես բնակվող քաղաքացիություն չունեցող  անձանց և Հայաստանի Հանրապետությունում ապաստան ստացած և փախստականի կարգավիճակ ունեցող անձանց)՝ սույն հավելվածի 2-րդ կետով սահմանված սերտիֆիկատ կամ 2․1-ին կետով սահմանված պատվաստման սերտիֆիկատ չունենալու (չներկայացնելու) դեպքում նրանց՝ Հայաստանի Հանրապետության տարածք մուտք գործելն արգելվում է։»։
	Ընդունվել է:

	7.ՀՀ էկոնոմիկայի նախարարություն
	2021-11-05

	
	01/16553-2021

	Հայաստանի Հանրապետության էկոնոմիկայի նախարարությունը դիտողություններ և առաջարկություններ չունի։
	Ընդունվել է ի գիտություն:

	7.ՀՀ պաշտպանության նախարարություն
	2021-11-09

	
	

	Նախագծի 1-ին կետի 2-րդ ենթակետով որոշման մեջ լրացվող 17.1-ին կետի 2-րդ ենթակետը շարադրել հետևյալ խմբագրությամբ.
«2) շարքային և կրտսեր ենթասպայական կազմերի պարտադիր զինծառայողների արձակումները և արձակուրդները (բացառությամբ «Զինվորական ծառայության և զինծառայողի կարգավիճակի մասին» Հայաստանի Հանրապետության օրենքի 28-րդ հոդվածի 6-րդ մասի 2-րդ կետով նախատեսված՝ ընտանիքի անդամի ծանր հիվանդության կամ մահվան, կամ 9-րդ մասով սահմանված, ինչպես նաև 11-րդ մասի համաձայն՝ 15 օրացուցային օրից ավելի տրվող վերականգնողական արձակուրդների):»:
	Ընդունվել է:

